
ᐱᔾᔪᑎᓕᒃ:  ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᑭᓯᓂᐊᕈᑎᖏᑦ ᑲᑎᒪᔨᖓᑕ ᐊᑐᓕᖁᔭᓕᐊᕆᓚᐅᖅᑕᖏᓐᓂᒃ ᑕᐃᒃᑲᓂ 

 ᑭᖑᓪᓕᕐᒥ ᐅᓂᒃᑳᓕᐊᓂᒃ ᐊᕙᑎᓕᕆᓂᕐᒧᑦ ᖃᐅᔨᓴᕐᓂᕐᒥᒃ ᓴᓐᓂᕈᑎᐅᑉ ᐃᒪᖓᓂ ᐊᒪᓗ ᕿᑭᖅᑖᓘᑉ 

 ᐃᑭᕋᓴᖓᓂ

 
 

ᐃᓚᒋᔭᐅᕙᒃᑐᓕᒫᓄᑦ: 

 

ᑎᑎᕋᖅᑐᒍᑦ ᐱᔾᔪᑎᖃᕐᓂᕐᒧᑦ ᑐᑭᓯᓂᐊᕈᒪᓂᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔩᑦ (ᐊᕙᑎᓕᕆᔨᒃᑯᑦ ᑲᑎᒪᔩᓪᓗᓐᓃᑦ 

ᑕᒡᕙᓂ) ᑭᖑᓪᓕᕐᒥ ᐅᓂᑳᓕᐊᕆᓚᐅᖅᑕᖏᓐᓂᒃ ᐊᒻᒪᓗ ᐊᑐᓕᖁᔭᓕᐊᕆᓚᐅᖅᑕᖏᓐᓂᒃ ᑕᐃᒃᑯᓄᖓ 

ᖃᓄᐃᓕᐅᕈᑎᒃᓴᓂᒃ ᐊᕙᑎᓕᕆᓂᕐᒥᒃ ᖃᐅᔨᓴᕐᓂᕐᒧᑦ ᓴᓐᓂᕈᑎᐅᑉ ᐃᒪᖓᓂ ᐊᒻᒪᓗ ᕿᑭᖅᑖᓘᑉ ᐃᑭᕋᓴᖓᓂ 

(ᖃᐅᔨᓴᕐᓂᖅ ᐊᕙᑎᖏᓐᓂᒃ ᑕᕆᐅᒥᒃ) ᑐᓂᔭᐅᓯᒪᓕᖅᑐᓂᒃ ᒥᓂᔅᑕᖓᓄᑦ ᑲᓇᑕᐅᑉ ᒐᕙᒪᐃᑦ -ᐃᓄᐃᓪᓗ 

ᐱᓕᕆᖃᑎᒌᖕᓂᖏᓐᓄᑦ ᐅᑭᐅᖅᑕᖅᑐᒥᓗ ᐱᕙᓪᓕᐊᔪᓄᑦ, ᑕᒫᓂ ᔪᓚᐃ 31, 2019-ᒥ. ᐊᕙᑎᓕᕆᔨᒃᑯᑦ ᖃᐅᔨᔪᒪᔪᑦ 

ᐃᓕᑕᕆᔭᐅᖁᓪᓗᒋᑦ ᒪᓕᒃᑕᐅᕙᓪᓕᐊᖁᓪᓗᒋᓪᓗ ᑲᑎᒪᔨᓄᑦ ᐊᑐᓕᖁᔭᐅᓚᐅᖅᑐᑦ ᖃᓄᐃᓕᐅᕈᑕᐅᓯᒪᖕᒪᖔᑕ ᐊᒻᒪᓗ 

ᐊᑐᖅᑕᐅᖃᑕᕈᓐᓇᖅᑐᓂᒃ ᑐᑭᓕᐅᕈᒪᓪᓗᑎᒃ ᐃᓄᐃᑦ ᐱᕙᓪᓕᐊᓂᖏᓐᓂᒃ ᑐᑭᓯᐅᒪᔾᔪᑎᒃᓴᖏᓐᓂᒃ, ᒪᓕᒃᑕᐅᓂᖏᓐᓂᑦ 

ᑲᑎᒪᔨᓄᑦ ᐊᑐᓕᖁᔭᓕᐊᑦ. ᑕᒡᕘᓇ ᑎᑎᖃᑎᒍᑦ, ᐊᕙᑎᓕᕆᔨᒃᑯᑦ ᐃᓵᒋᐊᖅᐳᑦ ᑐᒃᓯᕋᕐᓂᕐᒧᑦ ᑐᓴᖅᑎᑕᐅᔪᒪᓂᖅ 

ᐃᓱᒪᒋᔭᐅᔪᓂᒃ ᐃᓚᒋᔭᐅᔪᓄᑦ ᖃᓄᖅ ᐊᑐᓕᖁᔭᓕᐊᑦ ᖃᓄᐃᓕᐅᕈᑕᐅᒋᐊᖅᓯᒪᖕᒪᖔᑕ ᐅᓪᓗᒥᒧᑦ ᐊᒻᒪᓗ 

ᐸᕐᓇᐅᑎᖃᕐᓂᖏᓐᓂᒃ ᐊᑐᓕᖅᑎᒋᐊᕐᓂᐊᖅᑕᖏᓐᓂᒃ ᓯᕗᒧᑦ.  

 

ᑐᕌᒐᕆᔭᐅᕗᑦ ᖃᐅᔨᓴᖅᑕᐅᓂᖏᑦ ᐊᕙᑎᖏᑦ ᑕᕆᐅᑉ ᐱᔾᔪᑎᖃᖅᑐᑦ ᑐᑭᓯᐅᒪᔭᐅᑦᑎᐊᒃᑲᓐᓂᖁᔨᓂᖅ 

ᖃᓄᐃᓕᖓᔪᓐᓇᕐᓂᖏᓐᓂᒃ ᐊᔾᔨᒌᖏᑦᑑᑏᑦ ᐅᖅᓱᐊᓗᐃᓪᓗ, ᒑᓴᓖᓪᓗ ᐱᓪᓕᕆᕕᐅᓕᕈᓐᓇᖅᑐᓂ 

ᐊᑐᓕᖅᑎᑕᐅᔪᒪᔪᓐᓇᖅᑐᓂᒃ ᐃᓚᖏᓐᓂ ᐃᓱᒪᒋᔭᐅᖁᔭᐅᓂᖏᓐᓂ, ᐅᓗᕆᐊᓇᕈᓐᓇᕐᓂᖏᓪᓗ, 

ᐃᑲᔫᕐᓂᖃᕈᓐᓇᕐᓂᖏᓪᓗ ᐃᓄᖕᓄᑦ ᐊᒻᒪᓗ ᐊᐅᓚᑦᑎᓂᕐᒧᑦ ᖃᓄᐃᓕᐅᕈᑕᐅᔪᓐᓇᕐᓂᖏᑦ. ᐊᕙᑎᓕᕆᔨᒃᑯᑦ 

ᑲᒪᔨᐅᓚᐅᖅᑐᑦ ᑐᑭᒧᐊᒃᑎᑦᑎᓂᕐᒥᒃ ᑕᕆᐅᕐᒥᒃ ᖃᐅᔨᓴᖅᑕᐅᑎᑦᑎᓂᕐᒥᒃ, ᑕᐃᒃᑯᓂᖓ ᖃᓄᐃᓕᖓᓇᔭᕐᒪ ᖓᑕ 

ᐅᖅᓱᓕᕆᓂᕐᒥᒃ ᒑᓴᓖᓕᕆᓂᕐᒥᒡᓗ ᐱᕙᓪᓕᐊᑎᑦᑎᓇᔭᕈᑎᒃ ᖃᓄᐃᓕᖓᔪᓐᓇᕐᓂᖏᓐᓂᒃ ᐃᓱᒪᒋᔭᐅᖁᔭᐅᔪᓂ, 

ᑲᑎᖅᓱᖅᑕᐅᓗᑎᒃ ᐊᒻᒪᓗ ᐃᓱᒪᒃᓴᖅᓯᐅᕈᑕᐅᓗᑎᒃ ᖃᐅᔨᒪᔾᔪᑎᒃᓴᐃᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᐃᓄᐃᑦ 

ᖃᐅᔨᒪᓂᖏᑦ, ᐃᓚᐅᑎᑦᑎᖃᑕᕈᓐᓇᕐᓂᕐᒥᒃ ᐃᓄᓕᒫᓂᒃ, ᑎᑎᖃᖅᑕᐅᓂᖏᓐᓂᓗ ᑭᖑᓪᓕᕐᒥ ᐅᓂᒃᑳᓕᐊᑦ 

ᐊᑐᓕᖁᔭᐅᔪᓂᒃ ᐃᓚᖃᕐᓗᑎᒃ. ᑭᖑᓪᓕᕐᒥᒃ ᖃᐅᔨᓴᕐᓂᕐᒥᒃ ᐊᕙᑎᖏᓐᓂᒃ ᑕᕆᐅᑉ ᐅᓂᒃᑳᓕᐊᓪᓗ ᐊᑐᓕᖁᔭᓕᐊᓪᓗ 

ᓇᐃ ᓇᖅᓯᒪᔪᑦ ᐊᕙᑎᓕᕆᔨᒃᑯᑦ ᖃᐅᔨᓴᕐᓂᖏᓐᓂᒃ ᖃᓄᐃᓕᖓᓇᔭᖅᑑᔮᕐᓂᖏᓐᓂ ᐅᖅᓱᐊᓗᒃᓯᐅᕐᕕᐅᓇᔭᖅᑐᑦ 

ᒑᓴᓖᒃᓴᖅᓯᐅᕐᕕᐅᓇᔭᖅᑐᓪᓗ ᑕᐃᒃᑯᓇᓂ ᐱᒻᒪᕆᐅᓂᕐᓂᖃᕐᕕᐅᔪᓂ, ᑕᕆᐅᕐᒥ, ᐆᒪᔪᕐᓄᑦ ᐊᒻᒪᓗ ᐃᓄᖕᓄᑦ ᐊᒻᒪᓗ 

ᐊᓯᖏᓐᓄᑕᐅᖅ ᐱᒻᒪᕆᐅᔪᓄᑦ ᐃᓱᒪᒋᔭᐅᔭᕆᐊᖃᖅᑐᓄᑦ. ᐅᖃᐅᓯᒃᓴᓂᒃᑕᐅᓂᐊᖅᑐᑦ, ᐃᓱᒪᒋᔭᐅᓂᖏᓪᓗ ᐊᒻᒪᓗ 

ᖃᐅᔨᒪᔭᐅᓂᖏᑦ ᐃᓚᐅᕙᒃᑐᑦ ᐃᒃᐱᒋᓗᒋᑦ, ᑲᑎᒪᔨᑦ ᐱᓗᐊᖅᑐᒥᒃ ᕿᑎᐊᓃᓗᐊᖅᑐᒥᒃ ᑐᑭᓕᐅᓚᐅᖅᑐᑦ 

ᖃᐅᓴᖅᑕᐅᓂᖏᓐᓂᒃ ᐊᕙᑎᖏᑦ ᑕᕆᐅᕐᒥ ᐃᒪᐃᓕᖓᓚᐅᖅᑐᑦ: 

ᐃᓱᒪᒋᓪᓗᒋᑦ ᐱᒻᒪᕆᐅᓂᖏᑦ ᑕᕆᐅᕐᒥ ᐊᕙᑏᑦ ᖃᓄᐃᖏᓗᑕᐅᕙᖕᓂᖏᓐᓄᑦ ᓄᓇᕗᒻᒥᐅᓄᑦ, 

ᐱᒻᒪᕆᐅᔪᓂᒃ ᖃᐅᔨᒪᔭᐅᖏᓗᐊᕐᓂᖏᑦ ᐊᕙᑎᖏᓐᓂᒃ ᖃᐅᔨᒪᔭᐅᔭᕆᐊᖃᖅᑐᑦ 

ᐃᑲᔫᑕᐅᔪᓐᓇᕐᓂᕐᒧᑦ ᐱᔪᓂᒃ ᐊᒃᑐᖅᑕᐅᓯᒪᔪᓐᓇᕐᓂᖏᓐᓂ ᖃᐅᔨᓴᖅᑕᐅᑦᑎᐊᕆᖃᖅᑐᓂᒃ, 

ᑕᒪᐃᓐᓂᓗ ᐱᑕᖃᖏᓗᐊᕐᓂᖏᓐᓄᑦ ᒪᓕᒐᓪᓗᑐᐃᑦ, ᑕᒪᒃᑯᓂᖓ ᐱᕙᓪᓕᐊᑎᑦᑎᔨᐅᕙᒃᑐᑦ, 

ᐱᖁᑎᕐᔪᐊᓪᓗ ᐊᑐᖅᑕᐅᖃᑦᑕᕋᔭᖅᑐᑦ ᓄᓇᕗᒻᒥ, ᑕᐃᒃᑯᐊ 2016-ᒥ ᐊᖏᕈᑎᓕᐊᕆᔭᐅᓚᐅᖅᑐᑦ 

ᐅᖅᓱᐊᓗᒃᓯᐅᕐᕕᐅᔪᓐᓇᕐᓂᖏᓐᓂ ᒑᓯᒃᓴᕐᕕᐅᔪᓐᓇᕐᓂᖏᓐᓂᓗ ᐱᕙᓪᓕᐊᑎᑕᐅᑦᑕᐃᓪᓕᒪᓂᖏᑦ  

ᒪᓕᒐᖅᑎᖑᑦ ᑲᓇᑕᐅᑉ ᐅᑭᐅᖅᑕᖅᑐᖅᐸᓯᖓᓂ ᓱᓕ ᐊᑐᖅᑕᐅᔭᕆᐊᖃᖅᐳᑦ ᑕᒫᓂ ᓴᓐᓂᕈᑎᐅᑉ 

ᐃᒪᖓ ᑕᕆᐅᕐᒥ ᐊᒻᒪᓗ ᕿᑭᖅᑖᓘᑉ ᐃᑭᕋᓴᖓᓂ ᑕᕆᐅᕐᒥ ᑎᑭᐅᑎᓗᑎᒃ ᑭᓯᐊᓂ ᑕᐃᑯᖓ 

ᐱᒻᒪᕆᐅᔪᑦ ᐃᓱᒪᓘᑕᐅᔪᑦ ᐅᖃᐅᓯᐅᔪᑦ ᑕᒡᕙᓂ ᐅᓂᒃᑳᓕᐊᓂᒃ ᐅᖃᐅᓯᐅᑦᑎᐊᕈᓐᓇᖅᓯᒍᑎᒃ ᐊᒻᒪᓗ 

ᖃᓄᐃᓕᐅᕈᑕᐅᔪᒪᓂᕐᒧᑦ ᖃᓄᐃᓕᐅᕈᑕᐅᓚᐅᕐᓗᑎᒃ. ᑲᑎᒪᔨᑦ ᓂᕆᐅᒃᑐᑦ ᑕᒪᓐᓇ 

ᐊᑯᓂᐅᓂᖃᕈᓐᓇᓂᖅ ᖁᓕᓂᒃ 10 ᐊᕐᕋᒍᓂᒃ ᐱᔭᕆᖅᑕᐅᔪᓐᓇᕐᓂᖏᓐᓂ 

ᖃᐅᔨᓴᖅᑕᐅᑦᑎᐊᕋᔭᕐᓂᖏᑦ, ᐸᕐᓇᐅᑕᐅᓂᖏᑦ ᐊᒻᒪᓗ ᑐᑭᓯᓂᐊᕈᑕᐅᓂᖏᑦ ᐃᓕᑕᕆᔭᐅᓯᒪᔪᑦ 

ᐊᑐᖅᑕᐅᔭᕆᐊᖃᕐᓂᖅ ᓯᕗᓂᐊᒍᑦ ᖃᐅᔨᓴᖅᑕᐅᒃᑲᓐᓂᕈᓐᓇᖅᓯᓚᐅᖏᓂᖏᓐᓂ ᒥᓂᔅᑕᐅᔪᒧᑦ, 

ᑐᑭᓕᐅᕈᑕᐅᔪᒫᕐᒪᑦ ᐱᕙᓪᓕᐊᑎᑦᑎᕕᐅᑦᑕᐃᓕᒪᓂᖏᑦ ᐊᑐᖅᑕᐅᔪᓐᓃᕈᓐᓇᕐᕋᔭᕐᒪᖔᑕ.  

 

ᑲᑎᒪᔨᑦ ᐊᑐᓕᖁᔭᓕᐅᓚᐅᕐᒪᑕ 79-ᖏᔪᓂᒃ ᖃᓄᐃᓕᐅᕈᑕᐅᒋᐊᕐᓂᕐᒧᑦ ᐅᖃᐅᓯᐅᕙᓚᐅᖅᑐᓄᑦ ᐃᓄᖕᓄᑦ, 

ᐃᓱᒪᓘᑎᒋᕙᓚᐅᖅᑕᖏᓐᓄᓪᓗ ᐊᒻᒪᓗ ᐊᑐᓕᖁᔭᐅᕙᓚᐅᖅᑐᓂᒃ ᑕᕆᐅᕐᒥᒃ ᐊᕙᑎᓕᕆᓂᕐᒧᑦ. ᓴᓇᔭᐅᕙᓪᓕᐊᓂᖏᓐᓂ 

ᑕᐃᒃᑯᐊ ᐊᑐᓕᖁᔭᓕᐊᖏᑦ, ᑲᑎᒪᔨᑦ ᐃᓕᑕᖅᓯᓯᒪᔪᑦ ᐊᒥᓱᐊᓘᔪᓐᓇᕐᓂᖏᓐᓂᒃ ᐃᓚᒋᔭᐅᔪᓐᓇᕐᒥᔪᑦ ᑲᒪᔨᐅᖃᑕᐅᕙᒃᑐᑦ 

ᐊᑐᓕᖅᑎᑦᑎᕙᓪᓕᐊᔪᒫᕐᓂᖅ ᑕᒪᒃᑯᓂᖓ ᑲᔪᓯᕙᓪᓕᐊᓂᖏᓐᓂᒃ ᓯᕗᓂᒃᓴᒧᑦ, ᐊᒻᒪᓗ ᖃᐅᔨᒪᓪᓗᑎᒃ ᑕᐃᒃᑯᐊ 

ᐊᑐᖅᑕᐅᔭᕆᐊᖃᕈᒫᖅᑐᑦ ᒪᓕᒐᓪᓗᑐᖃᖅᑎᑦᑎᕙᖕᓂᐊᖅᑐᑦ ᑕᒫᓂ ᓄᓇᕗᒻᒥ ᐊᒻᒪᓗ ᑲᒪᔨᐅᖃᑕᕈᒫᖅᑐᑦ 

ᖃᐅᔨᓴᖅᑕᐅᖃᑕᕈᓐᓇᕐᓂᖏᓐᓄᑦ ᒪᓕᒐᖃᖅᑎᑕᐅᓂᖏᓐᓂᓗ ᐅᖅᓱᐊᓗᒃᓯᐅᓂᕐᒥᒃ ᒐᓴᓖᒃᓴᖅᓯᐅᕐᓂᕐᒥᒡᓗᓐᓃᑦ 

ᐱᕙᓪᓕᐊᔪᓕᕆᓂᕐᒥᒃ ᑕᒫᓂ ᓴᓐᓂᕈᑎᐅᑉ ᐃᒪᖓ ᐊᒻᒪᓗ ᕿᑭᖅᑖᓘᑉ ᐃᑭᕋᓴᖓ ᑕᕆᐅᖏᓐᓂ ᒫᓐᓇᐅᔪᖅ 

ᐊᓯᔾᔨᖅᐸᓪᓕᐊᓕᕐᒪᑕ ᓇᓗᓇᑲᓚᐅᖅᑐᑦ. ᑲᑎᒫᔨᑦ ᐱᔮᕆᓪᓗᑎᒃ ᐅᖃᐅᓯᖃᓚᐅᖏᑦᑐᑦ ᓇᓪᓕᐊᖕᓂᒃ 

ᐊᐅᓚᑦᑎᔨᐅᔪᒫᖅᑐᓂᒃ ᑲᒪᔨᐅᔪᒫᕐᓂᕋᐃᓂᕐᒥᒃ ᐊᑐᓕᖅᑎᑦᑎᓇᔭᖅᑐᓂᒃ ᐊᑐᓕᖁᔭᐅᔪᓂᒃ, ᐱᔾᔪᑎᖃᖅᓱᑎᒃ 

ᐱᓗᐊᖅᑕᐃᓕᖁᔨᓂᖅ ᐱᑐᖃᐅᓂᕋᖅᑕᐅᓗᓕᐊᕈᓐᓇᕐᓂᖏᓐᓂᒃ ᒪᓕᒐᓕᐊᕆᔭᐅᕙᓪᓕᐊᔪᑦ 

ᐊᓯᔾᔩᓗᑕᐅᕙᓪᓕᐊᓂᖏᓐᓂᒃ ᐊᒻᒪᓗ ᐋᕿᒋᐊᖅᑕᐅᕙᓪᓕᓂᖏᓐᓂ ᒪᓕᒐᓪᓗᑐᕆᔭᐅᕙᖕᓂᐊᖅᑐᑦ 

ᐊᐅᓚᑦᑎᔨᐅᔪᒫᖅᑐᓂᒃ ᑕᐃᒍᐃᒍᑎᒃᓴᐃᑦ. ᑕᐃᒫᑦᓴᐃᓐᓇᖅᑐᖅ, ᐃᓕᑕᕆᔭᐅᓪᓗᑎᒃ ᐊᒥᓲᔪᓐᓇᕐᓂᖏᑦ 

ᐊᔾᔨᒌᖏᑦᑑᑎᐅᔪᓐᓇᕐᓂᖏᑦ ᐊᑐᖅᑕᐅᖁᔭᐅᔪᓐᓇᖅᑐᑦ ᑐᕌᒐᕆᔭᐅᓂᖏᓐᓄᑦ ᐊᑐᓕᖁᔭᐅᔪᑦ, ᑕᒪᒃᑯᓂᖓ 

ᐱᖁᑎᕐᔪᐊᓂᒃ ᐱᔾᔪᑎᖃᖅᑐᓂᒃ ᐊᒻᒪᓗ ᖃᓄᐃᓕᖁᔭᐅᓇᔭᖅᑐᓂᒃ, ᐊᕙᑎᓕᕆᔨᒃᑯᓐᓄᑦ ᐊᑐᓕᖁᔭᓕᐊᕆᔭᐅᓯᒪᔪᑦ 

ᑕᐅᑐᒐᖃᓗᐊᖅᐳᑦ ᓱᓇᓂᒃ/ᑭᔅᓱᓂᒃ ᐱᔭᕇᖅᑕᐅᓯᒪᑦᑎᐊᕆᐊᖃᕐᓂᖏᓐᓂᒃ, ᑐᕋᖓᖏᓐᓂᖅᓴᐅᓪᓗᑎᒃ ᖃᓄᖅ ᑕᒪᒃᑯᐊ 

ᐱᓕᕆᐊᖑᐊᓂᒃᓯᒪᔭᕆᐊᖃᕐᓂᐊᖅᑐᑦ ᑲᒪᒋᔭᐅᔭᕆᐊᖃᕐᒪᖔᑕ.    

 

ᐊᕙᑎᓕᕆᔨᒃᑯᑦ ᖁᔭᓕᔪᒪᔪᑦ ᐃᓚᐅᕙᓚᐅᖅᑐᓂᒃ ᐃᓵᒃᓯᒪᕙᓚᐅᖅᑐᓂᒃ ᐅᖃᐅᓯᐅᖁᔨᓂᕐᒧᑦ ᐊᑐᓂ ᓇᖕᒥᓂᖅ 

ᐸᕐᓇᐅᓯᐊᕆᓯᒪᔭᖏᓐᓂᒃ ᖃᓄᐃᓕᐅᕈᑕᐅᓚᖓᓂᖏᓐᓂᒃ ᑲᑎᒪᔨᓄᑦ ᐊᑐᓕᖁᓚᐅᖅᑕᖏᑦ 

ᑲᔪᓯᑎᑕᐅᕙᓪᓕᐊᔪᓐᓇᕐᓂᖏᑦ. ᒪᓐᓇᐅᓕᖅᑐᕐᓕ ᑎᒥᖁᑎᒋᔭᐅᔪᑦ ᕿᒥᕈᐊᕈᓐᓇᖅᓯᓯᒪᓪᓗᑎᒃ ᑭᖑᓪᓕᐅᔪᓂᒃ ᑕᕆᐅᕐᒥᒃ 

ᐊᕙᑎᓕᕆᓂᕐᒧᑦ ᐅᓂᒃᑳᓕᐊᓂᒃ ᐊᑐᓕᖁᔭᓕᐊᕆᔭᐅᓯᒪᔪᓪᓗ ᖃᓄᐃᖓᓪᓚᕆᖕᓂᖏᓐᓂᒃ, ᐊᕙᑎᓕᕆᔨᒃᑯᑦ 

ᐅᖃᐅᓯᒃᓴᓂᒃᑕᐅᔪᒪᓕᕆᕗᑦ ᓇᓗᓇᐃᔭᐃᔪᓂᒃ ᖃᓄᐃᑦᑐᓂᒃ ᐊᑐᓕᖁᔭᓕᐊᕆᔭᐅᓯᒪᔪᓂᒃ ᐃᓕᑕᖅᓯᓯᒪᖕᒪᖔᑕ 

ᑐᕌᖓᔪᓂᒃ ᑎᒥᖁᑎᖏᓐᓄᑦ ᐱᓕᕆᐊᕆᔭᐅᕙᒃᑐᓄᑦ ᐊᒻᒪᓗ ᖃᓄᖅ ᐃᓱᒪᒋᔭᐅᖕᒪᖔᑕ ᑎᒥᖁᑎᔅᓯᓐᓄᑦ 

ᓂᕆᐅᒋᔭᐅᔪᓐᓇᕐᓂᖏᓐᓄᑦ ᖃᓄᐃᓕᐅᕈᑕᐅᔪᓐᓇᕐᓂᐊᕐᓂᕐᒧᑦ ᐅᕝᕙᓗᓐᓃᑦ ᐊᑐᓕᖅᑎᑕᐅᒋᐊᕈᓐᓇᕐᓂᕐᒧᑦ ᓯᕗᒧᑦ. 

ᑲᑎᒪᔨᑦ ᐊᕙᑎᓕᕆᔨᒃᑯᑦ ᓴᕿᑎᑦᑎᓯᒪᓂᐊᖅᑐᑦ ᑕᒪᐃᓐᓂᒃ ᐅᖃᐅᓯᒃᓴᓂᒃᑕᐅᓯᒪᔪᓂᒃ ᐃᓄᓕᒪᓄᑦ ᑕᑯᔭᐅᔪᓐᓇᖅᑐᓂᒃ 

ᑎᑎᖃᖃᕕᖓᓐᓂ ᖃᐃᑕᐅᕙᓪᓕᐊᓂᖏᓐᓂᒃ, ᐊᑐᖅᑕᐅᓂᐊᕐᒪᑕ ᖃᐅᔨᒪᔾᔪᑎᒃᓴᐅᔪᓐᓇᕐᓂᖅ ᓄᑖᓂᒃ ᓱᓕ 

ᑐᓴᒐᒃᓴᓕᐅᕈᓐᓇᕐᓂᖅ ᑕᒪᐃᓐᓄᑦ ᐃᓄᖁᑎᒋᔭᐅᔪᓄᑦ ᑕᑯᔭᐅᔪᓐᓇᖅᑐᓂᒃ. ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᐃᒃᐱᒍᓱᑦᑎᐊᖅᓱᑎᒃ ᑐᒃᓯᕋᖅᐳᑦ ᐃᓚᐅᖃᑕᐅᕙᒃᑐᓂᒃ ᖃᕆᑕᐅᔭᒃᑯᑦ ᑎᑎᖃᑖᕐᕕᖓᓄᑦ ᑐᔪᖅᑕᐅᖁᔨᓪᓗᑎᒃ ᐆᒧᖓ 

ᑐᕌᕈᑎᓕᖕᒧᑦ info@nirb.ca ᑕᒫᓃᓗᓐᓃᑦ ᓯᕗᓂᐊᒍᓪᓗᓐᓃᑦ ᔫᓐ 30, 2020. 

ᐊᐱᖁᑎᒃᓴᖃᑐᐊᕈᕕᑦ ᑲᑎᒪᔨᑦ ᖃᓄᐃᓕᐅᖅᐸᓪᓕᐊᓂᖏᓐᓂᒃ ᓯᕗᒧᑦ, ᐅᖃᕐᕕᐅᓂᐊᖅᐳᖅ ᑖᓐᓇ ᐊᑖᓂ 

ᐊᑎᓕᐅᖅᓯᒪᔪᖅ, ᓇᖕᒥᓂᖅ, ᐅᖄᓚᐅᑎᖓᓂ ᐅᕙᓂ(867) 983-4606 ᐅᕝᕙᓗᓐᓃᑦ ᖃᕆᑕᐅᔭᒃᑯᑦ ᑎᑎᖃᖅᑖᕐᕕᖓᒍᑦ 

ᐅᕙᓂ hrasmussen@nirb.ca. 

ᑎᑎᕋᖅᑐᖅ, 

 

 

 

ᕼᐃᐊᑐ ᕌᔅᒥᐅᓴᓐ 

ᐊᖓᔪᖄᖓᑦ ᐊᑐᐊᒐᓕᕆᓂᕐᒧᑦ ᐅᖃᐅᔾᔨᒋᐊᖅᑎᓂ 

ᓄᓇᕗᒻᒥ ᐊᕙᑎᓕᕆᔨᑯᑦ ᑲᑎᒪᔨᖏᓐᓂ 

 

 

ᐊᔾᔨᖏᓐᓂᒃ: ᑖᓂᐅᓪ ᕙᓐᕕᓖᑦ, ᕕᓕᑉ ᐱᑐᕈᕕᑦᔅ Daniel VanVliet, Filip Petrovic – ᓄᓇᖃᖄᖅᑐᓕᕆᔨᒃᑯᑦ 

 ᔪᐊᖓᓐ ᐊᐃᑦᑕᐅᖅ, ᒥᒡᒍᐊᓪ ᓴᓐᓂᔭᐃ Jorgan Aitaok, Miguel Chenier – ᑐᓐᖓᕕᒃᑯᑦ 

 ᔅᑏᕙᓐ ᓚᓐᔅᑎᐅᓪ Steven Lonsdale – ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 

 ᐋᓂ ᓯᐅᕐ-ᐱᐅᕌᓐᑦ, ᐃᐅᕆᑲ ᓯᐅᓪ Annie Cyr-Parent, Erika Zell – ᓄᓇᕗᑦ ᒐᕙᒪᐃᑦ 

 ᐳᕋᐃᔭᓐ ᑦᓰᒻᐳᔅ, ᑯᕆᔅᑎ ᐅᐃᑭᓐᓴᐃᓱ Brian Chambers, Christy Wickenheiser – ᑳᓇᑕᒥ  

 ᐆᒻᒪᖁᔅᓯᐅᕈᑎᒃᓴᓄᑦ ᒪᓕᒐᓪᓗᑐᓕᕆᔩᑦ 

 ᓗᐊᕋ ᐸᓚᐃᔅ Laura Blais – ᑲᓇᑕᒥ ᓯᑯᓯᐅᑎᒃᑯᑦ ᓯᒡᔭᖅᐸᓯᐅᔪᓂᓗ ᓇᐅᑦᑎᖅᑐᐃᔨᖏᓐᓂ 

 ᐳᕌᑦᓕ ᓴᒧᕕᐅᓪᑦ, ᔾᔪᐊᔩᓇ ᐅᐃᓕᔅᑕᓐ Bradley Summerfield, Georgina Williston –  

 ᐊᕙᑎᓕᕆᔨᕐᔪᐊᒃᑯᑦ ᓯᓚᐅᓪᓗ  ᐊᓯᔾᔨᖅᐸᓪᓕᐊᓂᖓᓄᑦ ᑲᓇᑕᒥ 

 ᒪᒃ ᑏᒡᒍᐃᔮᕐ, ᑭᐊᓐ ᓖ Mark D’Aguiar, Ken Lee – ᐃᖃᓗᓕᕆᔨᕐᔪᐊᒃᑯᑦ ᑕᕆᐅᕐᒥᐅᓕᕆᔩᓪᓗ  

 ᑲᓇᑕᒥ 

 ᒧᕇ-ᐱᕙᓐ ᓚᖕᒋᓐ Marie-Eve Lenghan – ᓄᓇᒥᐅᑕᑐᖃᓕᕆᔨᑦ ᑲᓇᑕᒥ 

 ᔾᔩᓐ ᑦᓯᓴᒻ, ᔾᔮᑭ ᐹᔅᑎᒃ Jane Chisholm, Jacquie Bastick – ᒥᕐᖑᐃᖅᓯᕐᕕᓕᕆᔨᒃᑯᑦ ᑲᓇᑕᒥ 

 ᐊᓃᑕ ᓵᒻᐲᓐ ᒎᑦᒪᓐᓯᑕᓐ Anita Champagne Gudmundson – ᐊᐅᓪᓛᕈᑎᓕᕆᔨᒃᑯᑦ ᑲᓇᑕᒥ 

 ᐹᓪ ᐸᐅᓐᔅ Paul Barne – ᑲᓇᑕᒥ ᑲᑐᔾᔨᖃᑎᒌᒡᔪᐊᑦ ᐅᖅᓱᐊᓗᓕᕆᔨᓂ 

 

ᓇᒃᓯᐅᑎᔭᐅᓯᒪᓗᑎᒃ: ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐊᑐᓕᖁᔭᓕᐊᓂᒃ ᑕᕆᐅᕐᒥ ᐊᕙᑎᒥᒃ ᐱᔾᔪᑎᖃᖅᑐᓂᒃ 

ᐅᓂᒃᑳᓕᐊᓂᒃ 


